
MINUTI

 Il-Minuti tal-laqgħa Nru. 39 li saret nhar l-Erbgħa, 16 ta' Frar, 2000 ġew konfermati.

THE CHAIRMAN:  Qabel nagħti bidu għal laqgħa nixtieq nirringrazzja lill-Mrs. Anna Brincat li serviet għal żmien pjuttost twil bħala segretarja tal-Public Accounts Committee. Mil-lum għanda lil Mr. Raymond Grillo li nagħtuh merħba bħala segretarju ġdid ta' dan il-Kumitat. Illum l-agenda prinċipali li għandna għad-diskussjoni huma l-accounts ta' l-Universita' ta' Malta 1997/1998 iżda qabel ngħaddu għad-diskussjoni għandna korrispondenza,  li ma narax li għandna għalfejn nidħlu fid-dettal tagħha għax hija pjuttost twila.  Din hija ittra li rċevejna min-naħa tal-Kunsill Lokali tax-Xewkija u nifhem li din il-korrispondenza qed tiġi ttrattata wkoll mill-Awditur Ġenerali u anke mill-Avukat Ġenerali. Din il-korrispondenza diġa' ġiet iċċirkolata lill-membri tal-Kumitat imma naħseb li nistgħu nagħmlu kopja available anke għall-press. B'addenda ma' din il-korrispondenza hemm ukoll protest ġudizzjarju ta' waħda mill-partijiet f'din il-kwestjoni li diġa' ġiet iċċirkolata fit-22 ta' Frar lill-membri ta' dan il-Kumitat.  Hawn xi kummenti fuq din il-korrispondenza?  (Onor. Membri:  No) Mela nistgħu ngħaddu għall-aġenda tal-lum li huma l-kontijiet ta' l-Universita'. L-Onor Pullicino.

ONOR. GEORGE PULLICINO: Mr. Chairman, il-bieraħ tpoġġa fuq il-mejda tal-Kamra r-rapport ta' l-awditur ġenerali dwar kunċerti organizzati mit-Ta' Qali National Park Committee fl-1998. Huwa possibbli li jitpoġġa rapport fuq il-mejda tal-Kamra mingħajr ma jiġi l-ewwel għand il-Public Accounts Committee li kien talab dak ir-rapport? Dan ir-rapport se jiġi diskuss f'dan il-kumitat?  

THE CHAIRMAN: Il-kopja tiegħi rċevejtha simultanjament mat-tabling li saret minn Mr Speaker. Jiena kont nippreferi kieku l-Kumitat ġie notifikat in advance ta' dan ir-rapport imma aħna xorta fil-liberta' li niddeċiedu jew le bejnietna jekk nerġgħux niddiskutuh f'dan il-Kumitat. Jekk għandek suġġeriment speċifiku nitolbok tagħmlu ħalli niddeċiedu fuqu.  

ONOR. GEORGE PULLICINO:   Nitlob li jekk huwa posibbli r-rapport jidħol fuq l-agenda tal-laqgħa li jmiss ta' dan il-Kumitat.  

THE CHAIRMAN:   Hawn xi oġġezzjonijiet li dan ir-rapport jidħol fl-aġenda tal-laqgħa li jmiss?  L-awditur ġenerali.

  IS-SUR JOSEPH G. GALEA (Awditur Ġenerali): Mr Chairman, nixtieq nagħmel spjegazzjoni biss.  Ir-rapport ippreżentajtu b'tali mod għax il-liġi tgħid li r-rapporti mitlubin, fosthom minn dan il-Kumitat, jiġu sottomessi lill-Parlament.  Jiena l-Parlament fhimtha li through the Speaker, pero' biex żgur nilħaq lil kulħadd jiena bgħatt kopja lilek bħala ċ-Chairman ta' dan il-kumitat.  

THE CHAIRMAN: Nikkonferma. Jidher li hawn qbil fost il-Membri preżenti fuq id-diskussjoni ta' dan ir-rapport u għaldaqstant meta jerġa' jiltaqa' l-Kumitat, sakemm ma jkollniex it-tkomplija tal-laqgħa tal-lum, dan ikun the next  agenda item.


RAPPORTI ANNWALI TA' L-UNIVERSITA` TA' MALTA GĦAS-SNIN 1997 U 1998.

   THE CHAIRMAN: Nistieden lir-rettur il-Prof. Ellul Micallef biex jingħaqad magħna hawnhekk. Jista' jkun akkompanjat minn kwalunkwe persuna jew persuni li jħoss li għandu jkollu miegħu.   Nistieden ukoll lill-Awditur Ġenerali u d-Deputat Awditur Ġenerali biex jingħaqdu magħna. 

 Naħseb li nistgħu nimxu bil-prassi kif nimxu ma' entitajiet oħrajn li nittrattaw ir-rapporti simultanjament u mhux neċessarjament sena b'sena individwali.  Bil-permess tagħkom xtaqt nibda billi nagħmel tliet mistoqsijiet li forsi jista' jirrispondi l-financial controller ta' l-Universita' stess. F'paġna 8 tar-raport hemm kuntrast daqsxejn qawwi f'dawk li huma registration and tuition fees Fir-rapport ta' l-1998 dawn kienu xi LM238,000 filwaqt li f'dak ta' l-1997 kienu Lm32,000. Barra minn hekk f'paġna 15 hemm varjanza ta' xi 31% bejn dawk li huma subcontracted services bejn 1998  u 1997. Osservazzjoni oħra li xtaqt nagħmel hi li kien hemm drop in income, għalkemm żgħira, fl-1998 as compared ma' l-1997. Din kienet ta' xi 3% jew 4%. 

IS-SUR RONNIE ATTARD (Director of Finance ta' l-Universita'): Fir-registration and tuition fees proprjament ma kienx hemm drop in income imma  kien hemm kuntratt bejn l-FIS u l-Universita' fejn l-FIS kienu jirċievu l-flus tal-foreign students huma u kienu jħalsu ċertu spejjeż ta' visiting staff huma wkoll. Mill-1998 dak il-kuntratt waqaf u l-Universita' bdiet iddaħħal l-income kollu hi.  

PROF. ROGER ELLUL MICALLEF (Rettur ta' l-Universita'): Il-foreign students jiġu għandna imma l-income kien imur l-FIS. Minn dak l-income huma kienu jħallsu visiting professors u visiting staff eċċ. Fl-1998 dak il-kuntratt spiċċa. 

 IS-SUR RONNIE ATTARD: Fil-fatt kien hemm growth in income għax kien hemm kuntratt li l-flus tal-foreign students kienu jirċevuhom l-FIS Fl-1998 dak il-kuntrat waqqafnih u bdejna nirċevuhom aħna kollha.  

PROF. ROGER ELLUL MICALLEF: Mr. Chairman, fl-Universita' għandna 451 full time foreign students, 70 student li jiġu jagħmlu semester u qed nipprovaw inġibu iżjed.  Il-ġimgħa l-oħra jiena mort jumejn Ankara u l-council for higher education Tork, wara li kien ġie u ħares lejn l-Universita' tagħna aċċetta li l-Universita' tagħna għandha tkun recognised bħala post fejn l-istudenti torok jistgħu jiġu jistudjaw u jġibu degrees li jkunu recognised għar-raġunijiet ta' xogħol anke fit-Turkija.  

TTHE CHAIRMAN:  L-Onor. Hyzler.

ONOR. GEORGE HYZLER: Hemm min jgħid li l-Universita' tattira foreign students apparti għall-benefiċċji konnessi, pero' anke mil-lat ekonomiku għax dawn ovvjament iħallsu fees li l-Maltin ma jħallsux. L-istruttura li hemm biex tilqagħhom hija adegwata jew ikun forsi aħjar li wieħed jaħseb fi struttura iktar flessibbli u iktar orjentata kummerċjalment?  

  PROF. ROGER ELLUL MICALLEF: M'hemm l-ebda dubju li hemm lok għal titjib tal-faċilitajiet li għandna pero' wieħed irid iżomm f'moħħu li aħna universita' żgħira b'riżorsi li huma dawk li huma. Diġa' niġġestixxu residence ta' l-Universita', we lay on transport għalihom u m'hemm l-ebda dubju li jekk in-numru ta' studenti jkompli jikber aħna rridu nibdew naħsbu wkoll fil-possibilit;a' li nibnu residenza tagħna ta' l-universita'. Ir-residenza li għandna bħalissa hija mikrija.  Aħna qegħdin nimiraw li dawk il-521 student jekk jista' jkun nirduppjawhom within a reasonable span of time.  

ONOR. GEORGE HYZLER:  Iktar milli fuq struttura fiżika jiena aktar tkellimt dwar struttura legali biex tiġġestixxi dan it-tip ta' kummerċ. Li qed nistaqsi huwa għandux wieħed iżomm il-hosting ta' dawn l-istudenti fi ħdan l-Universita' jew għandux jikkrea set up kummerċjali biex jiġġestixxi dan it-tip ta' negozju.  

PROF. ROGER ELLUL MICALLEF: F'kull Uuniversita' li naf jien, minn Oxford, għal Yale għal Princeton  il-hosting isir mill-universita' stess. 

ONOR. GEORGE HYZLER: Jiġifieri ma taqbilx li wieħed għandu jikkummerċjalizza. 

PROF. ROGER ELLUL MICALLEF:   Wieħed ovjament irid jistudja l-problema kollha. Ma jridx jidher li l-Universita' qegħda tagħmel dan l-entrapreneurship biss għal skop ta' business. L-Universita' qegħda hemmhekk primarjament biex lil dawn l-istudenti tattirahom għall-programmi akkademiċi tagħha. Naturalment dawn huma riżorsi li jkun qed iħallas għalihom il-pajjiż, ġejjin barra mill-pajjiż u allura għandhom iħallsu għall-faċilitajiet li qed jiġu provduti.  

ONOR. GEORGE HYZLER: Jiena bl-ebda mod ma rrid ninftiehem li għandek tinkoraġġixxi studenti u tippreġudika l-istandards ta' l-Universita' u tal-valur intrinsiku  tad-degree jew tad-diploma li qegħdin isegwu.  Li qed nistaqsi biss hu jekk hemmx metodi forsi aħjar li wieħed jista' jisfrutta dan il-fatt. Fl-aħħar mill-aħħar dawn huma revenue earners, qed iħallu flus lill-Universita' u jħallsu tajjeb. Inti sodisfatt li s-set up ta' l-Universita' hija adegwata jew taħseb li għandu jkun hemm xi set up iktar orjentat kummerċjalment? 

PROF. ROGER ELLUL MICALLEF: L-Universita', kif taf int, għandha international office imwaqqaf apposta għaliha. Il-persuna li tmexxi dan l-international office li huwa s-sur Agius għandu esperjenza twila u vasta in the area, u  jekk m'inix sejjer żball kien ukoll direttur ta' l-uffiċċju tat-turiżmu ta' Malta f'Londra u ħadem għal żmien twil anke f'ambaxxati.  M'għandi l-ebda dubju li iktar ma nikbru fin-numru ta' foreign students iktar dan l-uffiċċju jrid jiġi strutturat b'mod differenti u msaħħaħ. Jiddependi dejjem fuq kwestjoni ta' finanzi.  X'tagħmel l-ewwel?  Tistenna sakemm jiġu biex ikollok x'tinvesti jew tinvesti qabel ma jiġu?  

ONOR. GEORGE HYZLER: Dik hi d-dilemma, għax m'intix kumpannija kummerċjali.  

THE CHAIRMAN: L-Onor. Pullicino.

ONOR. GEORGE PULLICINO: Fil-fatt fuq ir-registration and tuition fees intqal li l-kuntratt kien ġie mitmum mal-FIS. Kien hemm xi raġuni partikolari għaliex sar hekk?  

  IS-SUR RONNIE ATTARD:   Sar hekk għax inħass li l-affarijiet li jappartjenu għall-Universita' għandha tagħmel handling tagħhom hi u l-expenditure għandha tinkerjaha hi wkoll. Kienet deċiżjoni li ttieħdet amministrativament mill-kunsill. Dak il-kuntratt kien jiġi renewed every year. Dan mhux intemm imma ma ġiex renewed for that year u għadu hekk sal-lum.  

ONOR. EVARIST BARTOLO: F'paġna 8 taħt l-income hemm il-matsec fees. L-income ta' l-Universita' mill-matsec fees jidher, pero' expenditure ma tidhirx.  Barra minn hekk, il-matsec fees kemm ikopru  mill-ispiża biex titmexxa s-sistema ta' eżamijiet tal-Matsec? L-allocation li l-Gvern qed jagħmel lill-Universita' qed tkun biżżejjed biex ikun hemm tmexxijia serja tal-Matsec? Din l-allocation hija adegwata, speċjalment meta fid-dawl tar-rapport tal-Maġistrat Meli kien hemm lista sħiħa ta' rakkmandazzjonijiet dwar kif għandha tissaħħaħ is-sistema?  

IS-SUR RONNIE ATTARD: Bħalissa l-expenditure  qed tieħu in konsiderazzjoni s-servizzi li toffri l-Universita' għall-Matsec inkluż l-administration. Il-fees huma inqas milli qed tonfoq.  

ONOR. EVARIST BARTOLO:   M'għandniex idea fuq liema figuri qed nitkellmu?  

IS-SUR RONNIE ATTARD:   Jekk niftakar tajjeb iċ-ċifra hija madwar Lm50,000.  

PROF ROGER ELLUL MICALLEF:   Din ma tinkludix l-infrastructural support.  

ONOR. EVARIST BARTOLO: Qed nistaqsi din il-mistoqsija għax niftakar li waħda mir-rakkmandazzjonijiet li kont sibt quddiemi fl-1996 kienet li l-fees kellhom bżonn jogħlew b'mod drammatiku biex l-Universita' breaks even.  Minħabba r-rakkmandazzjonijiet li hemm fir-rapport tal-Maġistrat Meli li talab il-Ministru Galea u anke bil-proposta li kien hemm - li safejn naf jien il-Gvern preżenti se jibqa' miexi fuqha - ta' kollaborazzjoni ma' l-Universita' ta' Londra,  l-allokazzjoni li qed isir min-naħa tal-Gvern hija adegwata? Qabel kienet issir il-kritika li din l-allokazzjoni m'hijiex adegwata.  

PROF ROGER ELLUL MICALLEF:   Naħseb li għad jonqos biex isir pero' sar ħafna.  Il-fatt li l-examinations unit mill-Ministeru issa bdiet taħdem spalla ma' spalla u b'mod tajjeb ħafna mal-Matsec unit ta' l-Universita' naqqset ħafna minn dak il-burden amministrativ.  Dawn l-affarijiet kienu bdew fi żmien meta inti kont ministru.   Il-problemi li qed jinqalgħulna huma problemi ta' diffikultajiet biex wieħed isib nies li jagħmlu l-karti u jikkoreġu minħabba li l-onorarja li tħallas l-Universita' lil dawn in-nies tinħass li ma tkunx biżżejjed.  Ma ninsewx li dawn in-nies ħafna drabi jkunu jridu jissagrifikaw is-sajf għax dawn ma jikkoreġux karta jew tnejn imma jkollhom numru kbir ta' karti.

  Jiena naħseb li 'l quddiem wieħed irid jibda jistudja b'mod serju u anke mod alternattiv kif isiru l-karti ta' l-eżamijiet. Meta mort Ankara dan l-aħħar staqsejt biex inżur iċ-ċentru ta' fejn isiru l-eżamijiet.  It-Turkija jersqu għall-ekwivalenti tal-Matsec tagħna miljun student fis-sena. Hemm kollox qiegħed ċentralizzat, qisek dieħel Fort Knox, bini enormi b'erba' sulari,  id-domandi ta' l-eżamijiet isiru forma ta' MCQs jew ikunu problemi li jirrikjedu numerical answer u l-karti jiġu kollha fed into reading machines. Jiġifieri kollox isir b'mod iktar oġġettiv. Huwa veru li din m'hijiex l-aħjar forma ta' kif tagħmel eżami  pero' meta għandek dawk in-numri kbar... Per eżempju s-sena l-oħra dawn kellhom leakage u kellhom iħassru l-eżamijiet kollha. Dawn kellhom jerġgħu jsiru, u kollox ġie delayed by a month.  

ONOR. JOE CILIA: Fost l-unquoted investments li wieħed isib fir-rapporti  tas-snin li qegħdin inkopru, waħda mill-kumpanniji li tidher hija l-University Sports Complex Limited. Fil-fatt niftakar li meta kien hemm il-bidla fl-amministrazzjoni wieħed kien sab li din kienet kważi dead letter. Din kienet kumpannija li twaqqfet għal skop tajjeb pero' fil-fatt ma kenitx irnexxiet. Bħalma taf inti hemm problema kbira li dan il-kumpless ġie żviluppat fuq art li hija ta' l-Universita' imma madankollu t-tmexxija u l-funding kien isir mit-taqsima ta' l-isports fil-ministeru li jkun responsabbli mill-isports. Kienu bdew diskussjonijiet biex din l-anomalija tiġi rranġata fis-sens li l-art li kienet proprjeta' ta' l-Universita' b'xi mod tgħaddi lill-Gvern biex ikun jista' għallinqas jagħmel tajjeb għall-fondi li qed joħroġ hu għat-tmexxija. Ta' min jirrimarka li meta ħadna over fl-1996 l-ispiża kienet xi LM0.25 miljun fis-sena, jiġifieri ammont sostaanzjali ħafna, u ridna li din l-anomalija tispiċċa u fl-istess ħin isir arranġament referenzjali għall-istudenti ta' l-Universita'.  Sfortunatament il-ħsieb li tintuża kemm wieħed jixtieq minn dik il-popolazzjoni kbira ta' studenti ma kienx milħuq u nixtieq inkun naf jekk sarx xi progress f'dak l-ambitu. Aħna konna anke qed nipprovaw nidentifikaw artijiet li wieħed forsi jista' jikkumpensa lill-Universita' u fl-istess ħin ridna li l-kumpless sportiv ta' l-Universita' jikber u jsir wieħed ta' xeħta nazzjonali.   

  Irrid ngħid ukoll li kien hemm anke sports hall li beda jinbena qabel l-1996. Dan intefqu ħafna flus fuqu pero' nqalgħu xi problemi legali u baqa' wieqaf sal-lum mingħajr ma ġie msaqqaf.  Tista' tgħidilna ftit dwar dan?.  

PROF. ROGER ELLUL MICALLEF: Tieħu gost tisma' li ħarġu tenders biex jissaqqaf l-isports complex u naħseb tieħu gost tisma' wkoll li l-Parliamentary Secretary l-Onor. Mugliett wera l-istess entużjasmu biex l-affarijiet jimxu.  Bħalissa qed tiġi studjata l-aħjar forma ta' struttura biex titwaqqaf administrative structure bejn l-Universita' u l-ministeru biex jitmexxa a sports complex li jinkludi l-pool u l-ideat li kellek inti li jkun hemm football pitch u squash courts.  Dwar dan irrid ngħid li ħarġu t-tenders u nispera li sa l-aħħar ta' din is-sena jissaqqaf u jkollna kollox lest.

ONOR. EVARIST BARTOLO: L-għada li dan ir-rapport tpoġġa fuq il-mejda tal-Kamra fil-media dehru rapporti li l-Universita' qisha ma tafx iżomm il-kotba  u m'hijiex iżomm il-kotba tajbin.  Jekk m'inix sejjer żball minn dak iż-żmien 'l hawn ma rajt l-ebda reazzjoni min-naħa ta' l-Universita'.  Dan ifisser li l-Universita' qed taċċetta li m'hijiex iżomm il-kotba tagħha tajbin?  

PROF. ROGER ELLUL MICALLEF: Assolutament bl-ebda mod.  Meta ħarġu dawn ir-rapporti fil-media sfortunatament jiena kont Ankara.  Il-bieraħ intbagħtet press release li hija eżawrjenti ħafna u kelli wkoll laqgħa ma' l-awditur tagħna li ġentilment jinsab hawn illejla. Ktibtlu wkoll ittra li jekk jagħtini l-permess iċ-Chairman naqra r-risposta tagħha.

MR. CHAIRMAN: GĦandek il-permess.

 PROF. ROGER ELLUL MICALLEF: Din l-ittra tgħid hekk:
 "Dear Mr. Mifsud Bonnici,

Reports have appeared in the media stating among other things  that "L-Awdituri għamluha ċara li l-Universita' ma kenitx qed tħejji kif suppost il-kotba tagħha fejn jidħol infiq u dħul, u dan iwassal għal riskju li l-qagħda finanzjarja ta' l-Universita' hija differenti milli qiegħed jintwera."

  The University feels that this is a gross misinterpretation of what you stated in your report. Would you kindly confirm this to us in writing?"

L-ittra li bagħatli l-awditur bil-heading "Press comments on University Accounts" tgħid hekk:

  "Dear Professor,

I refer to your request of today's date with respect to my opinion on the statement that appeared in the press as follows.

u reġa' kkwota dik il-biċċa bil-Malti li għadni kemm ikkwotajt. 

" I confirm that not only have we not said anything which bears any resemblance  to this effect but indeed have issued an opinion on the accounts of the University for the year ended 31st December 1998 dated 20th October 1999, as follows:

"In our opinion, the accounts .....  present fairly, in all material respects, the assets and liabilities arising from cash transactions of the University of Malta as at 31 December 1998 and its income collected and expenses paid during the year then ended, on the basis of accounting described in note 1."  

Accordingly, the University's feeling that the above statement that appeared in the press is a gross misrepresentation of what we said is shared by us.".
Aħna ħriġna stqarrija għall-istampa li kienet ftit twila. Konna maqbudin bejn ħalltejn nibagħtux waħda qasira biex ma tiġix imbiċċra jew nibagħtu a more exhaustive and detailed account. Iddeċidejna that we risk it being butchered. .

  THE CHAIRMAN: Naħseb li l-aħjar ħaġa hi li tagħtini kopja plus il-korrispondenza li kellkom ma' l-awdituri. L-Onor. Bartolo.

  ONOR. EVARIST BARTOLO: L-accounts li qed niddiskutu huma tas-sena 1998 fejn l-universita' qed tieħu bejn wieħed u ieħor Lm7.2 miljun fis-sena.  Jiena naħseb li jkun fl-interess tal-parlament, fl-interess tal-gvern, fl-interess ta' dan il-kumitat u naħseb li anke fl-interess ta' l-universita' li jinstabu mezzi kif l-universita' tirrapporta regolarment u b'mod forsi aktar frekwenti rendikont finanzjarju ta' kif qed tonfoq il-flus tagħha u rendikont soċjali dwar il-problemi li tiltaqa' magħhom, l-isfidi u l-mod kif tixtieq tiffaċċja dawn l-isfidi li għandha fis-soċjeta'.   Quddiem il-kumitat ta' l-affarijiet soċjali kellna l-okkażjoni li nisimgħu ħafna heads ta' skejjel jitkellmu fl-okkażjoni tad-dħul tal-kurrikulu minimu nazzjonali u ma naħsibx li tkun idea ħażin kieku l-universita' tikkomunika lilha nnifsiha iżjed dwar dak li qed tipprova tagħmel.  

  PROF. ROGER ELLUL MICALLEF:  Huwa ovvju li l-universita' għandha kull interess li tagħti rendikont ċar ta' kif jintefqu fondi pubbliċi. L-universita' għandha wkoll kull interess li tipproġetta bl-aħjar mod possibbli l-image tagħha u r-rwol li għandha fis-soċjeta' llum.  Accountability and transparency huma l-hallmarks li nispera li daħlu sew ġo l-universita'. Fl-universita' issa bdejna sistema ta' internal auditing.  Kif tafu intkom dawn l-aħħar snin l-universita' daħlet għal piż enormi mhux biss minħabba n-numru kbir ta' studenti li llum hija responsabbli għalihom, li jlaħħqu l-10,000 imma minħabba wkoll li żdied b'mod sostanzjali anke n-numru ta' korsijiet li jingħataw. Dawn kienu korsijiet ġodda li l-pajjiż kellu bżonn u jinkludu computer science, artificial intelligence, information technology, financial services u anke post-graduate training fejn tidħol il-mediċina. Illum ħafna mill-post-graduate training isir hawn Malta u t-tobba żgħar tagħna jitilgħu biss biex jagħmlu l-final examinations tal-colleges. Meta jien kont qed nistudja ridt nitla' nagħmel il-kors kollu ta' erba' snin hemmhekk u ridt nagħmel it-training kollu hemmhekk għaliex hawnhekk ma kienx hawn.

    Mr. Chairman, jien ukoll wieħed li minn dejjem tkellimt u xtaqt li l-universita' tersaq dejjem iżjed lejn l-industrija u d-dinja vera u reali tax-xogħol. Waħda mill-affarijiet li għandna ppjanati u li se jsiru fid-29 ta' April hija a gradual potential seminar fejn nies mill-universita' se jiltaqgħu ma' nies mill-industrija biex flimkien nipprovaw nevalwaw mhux biss dak li għandna imma naraw fejn l-universita' tista' anke tikkrea korsijiet ġodda u timmodifika korsijiet biex tlaħħaq iżjed ma' bżonnijiet ta' l-industrija lokali. L-Universita' għandha programm qawwi ta' riċerka u min hu interessat nibagħtlu kopja ta' proġetti li għaddejjin l-universita' f'ħafna oqsma differenti.  U meta wieħed jara r-riżorsi li kellha available l-universita' u x'riżorsi available għandhom universitajiet barra minn Malta naħseb li aħna m'għandniex għalfejn inħammru wiċċna. Pero' Onor. Bartolo I take your point u naħseb li huwa punt validu ħafna u wieħed irid jikkonsidrah.

  THE CHAIRMAN:  Bħala a public accounts committee naħseb li jkun ta' ġid jekk ikollna dawn ir-regular submissions ta' accounts. Kemm ilu mwaqqaf il-public accounts committee hija biss it-tieni darba li qed jiġu diskussi l-accounts ta' l-universita'. Jiena m'inix ngħid li din hija mankanza min-naħa ta' l-Universita pero' naħseb li jkun xieraq li istituzzjoni għolja bħal din tiġi diskussa b'iktar frekwenza f'dan il-kumitat apparti mis-suġġeriment li sar dwar il-kumitat għall-affarijiet soċjali.  

  PROF. ROGER ELLUL MICALLEF:  Jien naqbel assolutament miegħek.  L-accounts aħna dejjem nagħmluhom b'mod regolari u dejjem tlajna meta ntlabna biex nagħmlu hekk.  

  THE CHAIRMAN:  L-Onor. Pullicino.

  ONOR. GEORGE PULLICINO:  Fil-fatt xtaqt nistaqsi x'kuntatti għandha l-universita' ma' l-ETC biex wieħed jagħmel human resource forecasting.

   PROF. ROGER ELLUL MICALLEF:  Ġieli kelli diskussjonijiet fuqu.  Kien wieħed mill-ewwel nies li kienu mistiedna għall-gradual potential seminar. Minn hemmhekk nispera li jkollna numru ta' spin-offs, waħda minnhom l-idea li semma l-Onor. Pullicino. (Interruzzjonijiet) Huwa tajjeb ukoll, għalkemm qrajt ir-riżultati ta' l-aħħar tracer study li sar flimkien ma' l-ETC ta' fejn jispiċċaw il-gradwati tagħna, kemm idumu biex isibu x-xogħol il-gradwati tagħna, ix-xogħol li jsibu l-gradwati tagħna hux relatat mat-training li jieħdu mill-universita', eċċ.   Ma nafx qrajtux, dan kien published.  

  ONOR. GEORGE PULLICINO: Rapport ma jagħtukx. Li xtaqt nistaqsi huwa fuq il-kwestjoni tal-human resource forecasting. Jekk sal-lum dan għadu mhux qiegħed isir, għallinqas x'kuntatti reali hemm illum - ġaladarba hemm il-junior college li jifforma parti mill-qafas ta' l-universita' - biex għallinqas il-guidance teachers  ikollhom daqsxejn ta' direzzjoni fuq dak li fil-fatt qiegħed jiġri fis-suq? L-impressjoni li għandi hija li ħafna minn dawn il-guidance teachers jimxu biss fuq perception ta' x'jidhrilhom huma ta' dak li qed jiġri u la għandhom realta' ta' x'qed jiġri fis-suq u wisq aktar għandhom rapporti.

  PROF. ROGER ELLUL MICALLEF:  Id-deans, nies minn diversi fakultajiet u kapijiet tad-dipartiment jinżlu b'mod regolari l-junior college u nies mill-universita' jżuru anke sixth forms oħrajn u juru lill-istudenti fejn hemm openings partikolarment min-naħa tal-B.Educ. ukoll. (Interruzzjonijiet) Tas-science imorru wkoll. Kollha jmorru. Intom min-naħa tagħkom ukoll tinżlu tkellimuhom tal-junior college.

  ONOR. GEORGE PULLICINO:  Iva, imma hemm programm li huwa structured?  Teżisti sistema strutturata li għallinqas wieħed ikun jaf x'inhuma r-rikjesti ta' l-industrja biex lin-nies tal-guidance fis-sixth form jipprova jiddirezzjonahom?

    PROF. ROGER ELLUL MICALLEF: L-ewwel studju kien għamlu Dr. Godfrey Baldacchino mill-universita' ħames snin ilu. F'dawn l-aħħar ftit xhur rajtu reported  fil-press u dawn l-aħħar ftit jiem sar ieħor li ħadmu fuqu l-ETC u l-universita'. Fih jirriżulta li mill-aħħar numru ta' gradwati li ħarġu, jiġifieri xi 1,700 jidher li xi sittin biss għadhom ma sabux xogħol. Jekk taqra r-report imbagħad hemm ir-raġunijiet għaliex dawn ma sabux xogħol. Jekk inti qrajt u smajt x'għedt jien fl-opening day fl-1 ta' Ottubru taf li I raised the issue of potential graduate unemployment on the island and I pointed anke l-FOI u ċ-chamber fuq dawn l-affarijiet. (Interruzzjonijiet) Iva, ma' l-ETC bdejna.  

  THE CHAIRMAN: Xtaqt nirriferi għall-university internal control reports li hemm f'paġna 7 fuq il-printing press.  

   PROF. ROGER ELLUL MICALLEF: Dan igħid hekk "Whilst accepting that universities do not exist simply to impart job skills, a university should be concerned with the employability of its graduates. Naturally it ought to be equal concern obviously with the viability of its efforts in research and consultancy.   
  ONOR. GEORGE PULLICINO:  Nifhem l-intenzjoni tajba.

  PROF. ROGER ELLUL MICALLEF: Kien hemm iktar minn intenzjoni tajba, għax sar l-ewwel tracer study.

  ONOR. GEORGE PULLICINO: Imma hemm unit proprju fl-universita' li dan qiegħed jagħmlu? Jiġifieri kemm wieħed jipprova għallinqas bħala universita' jagħmel forecasting? Safejn naf jien f'Malta s'issa m'għandna l-ebda forecasting.  

    PROF. ROGER ELLUL MICALLEF:  Huwa perikoluż ħafna, speċjalment f'post żgħir. (interruzzjonijiet)  Qed tgħid li se tagħmel numerus clausus.

  ONOR. GEORGE PULLICINO: Le, noqogħdu attenti x'aħna ngħidu.  Forecasting ma jfissirx numerus clausus. Forecasting ifisser li tara fejn taħseb li se jkollok growth ħames snin oħra u allura tindirizza l-human resource tiegħek għal dak il-growth.  Ma  jfissirx li tagħmel numerus clausus, biex ħadd ma  jaħseb li qiegħed nitkellem fuq numerus clausus.  Mhux qed nitkellem fuq xi ħaġa ta' barra mid-dinja  Per eżempju  fir-rapport ta' Diċembru li għadda tal-London forecasting group insibu li per eżempju għall-parti t'isfel ta' l-Ingilterra qed jikkonsidraw li se jkun hemm 25% growth fl-għaxar snin li ġejjin f'dak li għandu x'jaqsam ma' item related jobs.  (Interruzzjonijiet)  If you assume it, iva. If you assume li dak ta' Londra se japplika wkoll għal Malta. (Interruzzjonijiet) Kif ikkonkludejt  li dak li japplika għal Londra japplika hawn Malta wkoll?

    PROF. ROGER ELLUL MICALLEF:  Ma japplikax biss għal Londra.  In a society that it is going to driven by knowledge, anke l-business se jkun E. Commerce.  X'inhi l-problema li għandha l-universita'? Il-problema li għandha l-universita' fl-IT hi li sar kważi impossibbli li żżomm in-nies li tkun ħarriġt biex jaħdmu l-universita'.  Dawn l-aħħar tnax-il xahar l-universita' tilfet erba' mill-aħjar nies li kelli fl-IT. Per eżempju Mike Rizzo mar il-British Telecom.

   ONOR. GEORGE PULLICINO:  Ilu li telaq?

    PROF. ROGER ELLUL MICALLEF: Mike Rizzo telaq 13-il xahar ilu.  Kien hemm Gordon Pace li mar Sweden, Alex Mifsud u Anita Camilleri.   Għaliex?   Għaliex naturalment l-universita' m'hijiex qiegħda f'sitwazzjoni biex tikkompeti finanzjarjament mal-privat.

  ONOR. GEORGE PULLICINO: Jekk inti tikkompara kemm għandek studenti llum fid-dipartimenti relattivi jidher li n-numru ta' studenti li hemm fl-IT huwa baxx.

  PROF. ROGER ELLUL MICALLEF: Iva. 

  ONOR.  GEORGE PULLICINO: Tistgħu tgħiduli jekk hemmx għallinqas unit strutturat li per eżempju jieħu ħsieb l-kwestjoni ta' forecasting u jinforma lill-guidance? L-Universita' għandha unit li jikkakula jew għallinqas jaħseb f'korsijiet ġodda above kull fakulta' nnifisha?

   PROF. ROGER ELLUL MICALLEF:  Din il-ħaġa ssir pero' l-problema li qajjem l-Onor. Pullicino hija problema li wieħed irid jindirizzaha f'livell ħafna iktar 'l isfel mill-livell ta' l-universita'.  Hemm ukoll il-problema ta' nuqqas ta' studenti li jidħlu għax-xjenza. L-IT m'huwiex xi kors faċli għax irid ikollok background ta' pure mathematics u computer science li m'humiex suġġetti faċli.  Jekk ma jsirx xi ħaġa kif jiġu mgħallma dawn is-suġġetti tax-xjenza jien nibża' li n-numru ta' studenti li jidħlu għax-xjenza - u dan mhux f'Malta biss imma f'kull pajjiż - mhux se jikber. Is-suġġetti huma tqal u l-ġenituri jinkoraġġixxu lil uliedhom biex jistudjaw xi ħaġa oħra.  Meta kont il-Liċeo kienet l-ewwel sena li bdejna nistudjaw il-biology, l-chemistry u l-physics. Dan kien fl-1958.  Meta għamilt il-matrikola jiena kont l-uniku wieħed li kont qed nagħmel il-matrikola tal-biology.  

   Mr. Chairman, din il-problema trid tiġi tackled u naħseb li people have realised li din trid tiġi tackled at lower levels.   L-istudenti tagħna fil-primarja u fis-sekondarja għandna nħajruhom lejn ix-xjenza. Per eżempju t-tifla tiegħi qiegħda Form IV u naf kif tiġi mgħallma x-xjenza. Dan m'huwiex suġġett faċli.

  THE CHAIRMAN: L-Onor. Bartolo.

  ONOR. EVARIST BARTOLO: Jien xtaqt niżviluppa ftit il-punti li kien qed jagħmel l-Onor. Pullicino. Seba' snin ilu l-gvern stess kellu jagħmel HR audit ta' x'suppost huma l-iscales  li għandna bżonn pero' mbagħad dan qatt ma smajna xejn iżjed bih u l-ETC nnifsha issa qed issemmi dan l-HR audit. Ħaġa li tinkwetani fir-rapport li ħareġ mill-ETC - dejjem skond dak li qrajt fil-media għaliex ma rajtux dan ir-rapport - hi fejn huma qalu - u jekk qalu hekk naqbel magħhom - li hemm nuqqas ta' spirtu imprenditorjali u spirtu ta' inizjattiva fl-istudenti.  Issa aħna nafu li ħafna mill-istudenti tagħna qed jidraw f'kultura ta' dipendenza u ġo kaxex tat-tajjar. Barra minn Malta l-istudenti ta' l-universita' jkollhom jaqtgħu għal rashom u jridu jitgħallmu jgħixu waħedhom pero' tagħna ħafna drabi jibqgħu fil-familja u minbarra hekk indaħħluhom fil-welfare state għal żmien twil. Min-naħa l-oħra l-futur tal-pajjiż jiddependi milli niżviluppaw kultura ta' impriżi u ta' imprenditorjalita' fost iż-żgħażagħ tagħna. X'nistgħu nagħmlu biex nibdew indaħħlu dan l-ispirtu fost l-istudenti tagħna? Per eżempju barra minn Malta dan jiġi żviluppat anke b'relazzjonijiet mal-banek fuq kwestjonijiet ta' venture capitals u li lill-istudenti wieħed jipprova kemm jista' jkun idaħħalhom fid-dinja reali u mhux fl-inflated expectations.  Kif nistgħu nkabbru l-ammont ta' self-employed u nżidu l-business start-ups ta' pajjiżna jekk il-gradwati tagħna ma joħorġux b'dak it-tip ta' spirtu imprenditorjali li ħafna drabi noqtluhulhom fil-kindergarten?

  THE CHAIRMAN:  Għandek xi kummenti?

   PROF. ROGER ELLUL MICALLEF:   F'pajjiżna klassi tkun tajba għaliex tkun kwieta u ħadd ma jitkellem.

  THE CHAIRMAN: Nixtieq nistaqsi mistoqsija fuq l-university printing press. Fir-rapport section 2 general page 7 taħt il-heading "Risks arising" hemm ir-rimarka li ċertu mankanza ta' aderenza ta' l-internal control procedures jistgħu jwasslu biex ċerti ineffiċenzji ma jiġux innotati u jista' jkun hemm anke xi każi ta' pilferage li ma jiġux identifikati jew detected. Biss min-naħa tal-management  intqal li l-universita' tikkonsidra li tieħu azzjoni drastika - dan huwa l-kliem preċiż hawnhekk - biex tirriżolvi din l-issue.   Nistgħu forsi niġu aġġornati dwar x'ġara minn dak iż-żmien 'il hawn?

    IS-SUR RONNIE  ATTARD: Meta kien qed isir l-audit urejna l-conern tagħna fuq il-printing press. Dwar din kien hemm tliet options, waħda li tagħlaqha totalment l-oħra li żżid in-nies u tikkonforma ma dak li qal l-awditur u tinvesti  f'equipment li jqum ħafna flus jew it-tielet option kienet li tnaqqas l-attivita' tal-press, tnaqqas in-nies u tinvesti f'equipment li m'humiex daqshekk expensive.   Sar rapport u f'dan ir-rapport irriżulta li t-tielet option kienet l-aħjar waħda u fil-fatt hekk qed nagħmlu. Affarijiet li m'humiex daqshekk konfidenzjali jsiru fi printing press privati.  Ħarġu t-tenders li hemm bżonn għal din is-small printing press biex jiġi replaced l-equipment antik li parti minnu ilu tletin sena u li trid tonfoq ħafna flus biex iżżommu in working conditions. It is cheaper to buy a good photocopier minn din il-printing press 

  THE CHAIRMAN:    L-Onor. Cilia.

  ONOR. JOE CILIA:  Fl-aħħar rapport hemm paġna dwar il-Y2K u l-contingency planning li kien qed isir. Anke f'dan il-kumitat kellna ħafna okkażjonijiet li nitkellmu fuq din il-problema qabel il-famuża data - u kien hemm anke xi dati oħra matul is-sena bħalma kienet propju l-bieraħ li seta' kien hemm xi expectancies li jiġri xi ħaġa -  madanakollu jidher li kollox mexa b'wiċċ il-ġid.  L-universita' kemm involviet costs biex waslet għall-pożizzjoni li sserraħ rasha minn din il-Y2K?

PROF. ROGER ELLUL MICALLEF: Din il-problema kienet f'ħoġor il-Prof. Lauri li qiegħed preżenti għal din il-laqgħa, u bil-permess tiegħek, Mr Chairman, nagħti l-kelma lilu.

MR CHAIRMAN:  GĦandu l-permess jitkellem.
PROF. JOSEPH LAURI (Pro-rettur): Naħseb ftit huma l-istituzzjonijiet ta' l-entita' tagħna li kienu ekonomiċi daqshekk.  Infaqna biss Lm350. Li għamilna kien li qabbadna tlieta mill-istaff tagħna li jmexxu l-computing services u żewġ inġiniera li huma esperti li daru d-dipartimenti u l-fakultajiet kollha. L-ikbar problema m'hijiex biss il-programmi imma l-embedded systems. Jista' per eżempju jkollok xi lift jew xi apparat li għandu xi chip li tkun date sensitive embedded ġo fih. Dawn għamlu rapport li konna ppreżentajna lill-kunsill. Kien hemm żewġ affarijiet żgħar li setgħu jagħtuna problema imma konna qegħdin nistennew li jiġu specifications minn barra u fil-fatt wara tlabt li jagħtu rapport.

  Dwar problemi rrid ngħid li kien hemm problemi b'xi makna pentium ta' xi ħadd li kellu jsir roll over tad-data u kien hemm xi software. Dawn kienu affarijiet żgħar, imma b'kollox in-nefqa speċifika, inkluż il-consultancy li ħallasna lil dawn l-impjegati tagħna kienet Lm350. Irrid ngħid ukoll li aħna konna konfidenti li ma kien se jiġri xejn.  

ONOR. JOE CILIA: Fil-fatt fir-rapport li għandna quddiemna hemm biss forecast ta' dak li kien ġej. Ingħatat prominenza ftit mhux ħażin bħala planning u contingency pero l-costs involuti kienu minimi.  

THE CHAIRMAN: Hawn iżjed kummenti?  L-Onor. Bartolo.

ONOR. EVARIST BARTOLO: Ħaġa waħda biss, u naf li din kienet ħaġa ta' ksur ir-ras. Imkien ma jissemma' ċ-ċentru ta' l-akwakultura.  Naf li dan ċaqlaq mewġ  mhux ħażin.  Dak as such jaqa' taħt l-MUS.  

PROF. ROGER ELLUL MICALLEF: Iva dak jaqa' taħt l-MUS u safejn naf jien qiegħed f'ħoġor l-awditur ġenerali bħalissa. 

THE CHAIRMAN:   Tista' forsi taġġornana ftit, Mr Galea?

MR JOSEPH G. GALEA: Mr Chairman, inti kont wieħed milli għamiltilna t-terms of reference u taf li t-task li għandna huwa kbir ħafna u diffiċli ħafna. Biżżejjed ngħidilkom li kellna naraw madwar 700 file bl-accounts kollha.  Is-Sur Bonnici li qiegħed fdat b'din il-biċċa xogħol jista' jagħtikom ftit idea dwar what is entailing us now.  

 IS-SUR JOHN A. BONNICI (Deputat Awditur Ġenerali): L-ewwelnett kellna parir legali li din nagħmluha skond l-Enquiries Act minħabba li hemm allegazzjonijiet serji u nies li m'għadhomx mal-Gvern u allura jistgħu ma jattendux.  Meta ġibna l-inkartament - u jiddispjaċini ngħid li biex jagħtuna l-inkartament kelli nidħol jien personalment biex waslulna l-karti - sibna kaxex u kaxex ta' dokumenti u files pero' accounts proper ma kienx hemm. Kulma kelli kien bniedem part time biex idur dawn is-720 files u jipprova jibni some accounts. Issa dan ix-xogħol lest, diġa' għamilna draft tad-domandi li rridu nistaqsu, ġie appuntat il-bord formalment u se jkollna wkoll avukat jassistina li huwa Dr Philip Sciberras.  L-ewwel seduta se ssir fil-15 ta' Marzu, pero' tant hemm x'nistaqsu li nikkalkolaw li ndumu at least 36 sittings.  

MR JOSEPH G GALEA:   Mr Chairman  bil-permess tiegħek ma rridx ngħid biex ma tagħtuniex dawn l-eżerċizzji għax dak kompitu tagħkom x'tagħtuna, pero' għedtha darb'oħra li jien għandi mandat ieħor kostituzzjonali li ma nistax naqla' n-nies kollha u nibagħthom hekk. 

  Irrid ngħid ukoll li filwaqt li we are farming out certain activities din ma ħassejtx li nista' nibgħatha barra. Barra minn hekk aħna m'għandniex l-expertise legali u allura jkollna nimportaw bilfors. GĦalkemm jien  bħala National Audit Office diġa' għandi lill-Prof. Ian Refalo bħala legal advisor f'dan il-każ ma ħassux etikament korrett li jkompli jidħol f'dan il-każ u kellna nduru għal ieħor li rrakmandawilna li fuq il-kostituzzjonali huwa wieħed mill-experts li għanda Malta.  

MR JOHN A. BONNICI:  Nista' ngħid li minħabba li veru jidher li domna, jiena sinċerament ippretendejt li meta jsiru ċerti allegazzjonijiet u jiena nitlob il-karti, dawn għandhom jiġu in order u mhux ippakkjati f'ħafna kaxxi. Nies ma kellniex, kulma kellna wieħed part time.  

ONOR. EVARIST BARTOLO: Qed nifhem li huwa l-Ministeru tal-Biedja u s-Sajd li ma tax il-karti lis-Sur Bonnici?  

MR. JOHN A. BONNICI: Mhux ma tawnix il-karti. Dawn tawhomli imma ma kenux in order u f'forma ta' accounts proper. Lanqas kienu jinżammu set of accounts proper. (Interruzzjonijiet) Iva, mill-MUS tawna.  

ONOR. EVARIST BARTOLO:  Il-karti li qed tirreferi għalihom huma min-naħa ta' l-Universita' jew min-naħa tal-Ministeru tas-Sajd?  

MR BONNICI: Ħa nagħmluha ċara, l-MUS damu daqsxejn ma tawhomna  pero' tawhomna. Min-naħa tal-Ministeru ma tawniex il-karti in order, and we had to go through that huge amount.

ONOR. EVARIST BARTOLO:   Minn fejn ġew l-allegazzjonijiet hux hekk?  

MR JOSEPH G GALEA:  Mr Chairman, jekk ma jimpurtax nistgħu dan is-suġġett insejħulu sub judice?  

THE CHAIRMAN: Iva, ngħaddu għal mistoqsijiet dwar aspetti oħra oħra tar-rapport.   

MR. JOHN A.BONNICI:  GĦamilt dawn il-kummenti għax ma ridkomx taħsbu li aħna ma konniex qed naħdmu fuq il-kas.  Nipprovaw inlaħħqu, imma riżorsi ma tantx għandna  u meta pprovajna ndaħħlu nies ta' ċerta kwalita' sfortunatament bil-pagi li nistgħu noffru aħna ma ridux jidħlu.  

THE CHAIRMAN:   L-Onor. Hyzler.

ONOR. GEORGE HYZLER:  Fil-fatt naħseb li dan l-eżempju ta' l-akwakultura jixbaħ ħafna s-sitwazzjoni li bżajt li tiġrilna fil-kwestjoni tal-foreign students  għax ovvjament meta l-Gvern jibda jilgħab fil-kummerċ aħjar ikollu strutturi adegwati fil-kummerċ milli joqgħod jipprova jġebbed strutturi taċ-Ċivil. 

 Li kont se nikkummenta huwa dwar il-proposta li għamel l-Onor. Bartolo dwar il-ħtieġa li nibdew naraw minn dan il-Kumitat l-accounts ta' l-Universita' b'mod ikar spiss. Jien m'għandix dubju li min-naħa ta' l-Universita' jistgħu jipproduċu l-management accounts jew accounts kull sitt xhur jew ma nafx pero' d-diffikulta' hija min-naħa tagħna nkunu nifilħu naraw l-affarijiet iżjed spissi. It-terms of reference tagħna ma tantx jippermettulna li aħna nipprovokaw dawn it-tip ta' eżamijiet. Aħna awtorizzati li naraw biss l-accounts li jiġu mqiegħda fuq il-mejda tal-Kamra u mhux li aħna nistiednu lil min irridu.  Biex inkunu nistgħu nagħmlu hekk irridu nibdlu t-terms of reference tagħna u jiena  ninkoraġġixxi li jinbidlu.  

 THE CHAIRMAN:   Li nistgħu nagħmlu huwa li s-segretarju tal-Kumitat jgħaddi lill-Ministru ta' l-Edukazzjoni l-extracts relevanti mid-debate ta' din il-laqgħa ħalli l-ministeru konċernat ikun jista' jiggwida ruħu f'dan ir-rigward.  

ONOR. GEORGE HYZLER: Meta ngħatajna t-terms of reference naturalment darba fis-sena kien konsidrat perijodu adegwat.  Issa jekk aħna qed inħossu li dan il-perijodu huwa twil wisq, naħseb għandna nagħmlu  motivazzjoni...

THE CHAIRMAN:   Ma naħsibx li s-suġġeriment kien li tkun iktar frekwenti minn darba fis-sena.  

ONOR. GEORGE HYZLER: Darba fis-sena aħna għandna l-obbligu li naraw, hux hekk?  

THE CHAIRMAN: Jibqa' l-fatt - u jiena għalhekk għedt li m'hijiex neċessarjament ħtija ta' l-Universita' imma anke forsi  tal-Kumitat  innifsu tul is-snin - li dan il-Kumitat ittratta l-aspett ta' l-Universita' darbtejn biss minn kemm ilu mwaqqaf. Naħseb li aħna bħala Kumitat għandna l-oneru li nkunu iktar regolari fl-iskrutinju tagħna.  

ONOR. GEORGE HYZLER: Minna jonqos. Dan hu l-punt li qed nagħmel.  Li qed ngħid huwa li dan il-Kumitat għandu l-poter li jeżamina l-accounts meta jitqegħdu fuq il-mejda tal-Kamra, jiġifieri darba fis-sena.  Dak il-poter jiddependi minna, mela s-suġġeriment ta' l-Onor. Bartolo żgur li ma kienx jirreferi għal dak il-poter, għax dak diġa' għandna,  allura fhimt li qed jissuġġerixxi li nagħmluha iktar spiss.  Dan m'huwiex permess bit-terms of reference  tagħna imma rridu  ninkoraġġixxu lid-diretur jew lill-ministru biex jirreferihom.  

onor. evarist bartolo: Niftakar li konna għamilna emenda fil-liġi ta' l-edukazzjoni li għadha viġenti u safejn naf jien il-ministru attwali ta' l-edukazzjoni  kien esprima ruħu favuriha u kellu anke jkompli jaħdem fuqha.  F'din l-emenda konna għidna li għandu jkun hemm rapport regolari lill-parlament ta' żewġ tipi, ir-rendikont finanzjarju u speċi ta' mission statement u strategic plan ta' l-universita'. Intom mhux l-ewwel darba li esprimejtu x-xewqa li l-gvern jibda jaħseb daqsxejn f'roll on budget fl-istrategic planning u strategic budgeting ta' tliet snin biex intkom tkunu tistgħu tagħmlu l-pjani tagħhom aħjar. Naf li din il-ħaġa ġġibna f'ċerti problemi mar-regolamenti finanzjarji tal-gvern li jaħdem bis-sena kalendarja imma safejn naf jien anke l-ministru attwali ta' l-edukazzjoni kien esprima ruħu favur li nibdew naħsbu f'din id-direzzjoni.  X'inhi r-reazzjoni tagħkom dwar dan?

PROF. ROGER ELLUL MICALLEF: Ħafna mix-xogħol qed jagħmlu s-Sur Charles Farrugia. Il-budget ippreżentajnih abbażi ta' formula funding kif isir fl-universitajiet oħra barra minn Malta jiġifieri bil-cost reali ta' kull student x'iqum lill-universita'. Naturalment il-cost ta' student ivarja minn fakulta' għall-oħra. Per eżempju student ta' l-inġinerija, mediċina jew ta' l-arkitettura jqum ħafna iżjed minn student tat-teoloġija, student ta' l-arti jew student tal-liġi. Il-budget bdejna nippreżentawh b'dan il-mod fejn il-costs huma far more realistic.  

THE CHAIRMAN:   Hawn iżjed kummenti? Is-Sur Attard.

IS-SUR RONNIE ATTARD: L-universita' hija marbuta bil-liġi li sa tliet xhur ikollha l-audited accounts. Fil-fatt minn din is-sena dak diġa' se nimplimentawh għax fis-6 ta' Marzu se jibda l-auditing u by the end of the month ikun lest.  

THE CHAIRMAN: Hawn iżjed kummenti? (Onor. Membri: No) Nirringrazzja ħafna lill-Prof. Ellul Micallef u lill-istaff tiegħu għall-informazzjoni  siewja li ħarġet.  L-Onor. Pullicino

ONOR. GEORGE PULLICINO: Biex ma niġux darb'oħra imbagħad ikollna nitolbu għal laqgħa oħra dwar dan is-suġġett xtaqt li jingħataw lilna l-membri tal-kumitat kopja tal-minuti tal-laqgħat li saru biex ġie formolat ir-rapport dwar kunċerti f'Ta' Qali li tpoġġa fuq il-mejda tal-Kamra.  

MR JOSEPH G. GALEA: Mingħajr ma nipprova nkun diffikultuż nixtieq nieħu parir dwar dan għax ċerti minuti huma reġistrati on tape.   

ONOR. GEORGE PULLICINO:  F'dak il-każ nitlob li tingħata wkoll lill-membri kwalunkwe korrispondenza li għaddiet bejn nies li ġew mitluba jagħtu l-evidenza tagħhom u korrispondenza li ntbagħtet lin-nies li ġew intervistati. Nitlob li tkun għandna ħalli mbagħad mhux niġu fil-laqgħa li jmiss, nistaqsu għalihom dakinhar u jkollna nerġgħu niltaqgħu l-laqgħa ta' wara.  

MR JOSEPH G GALEA: Rigward it-tapes nixtieq lill-Kumitat jiggwidani.  

ONOR. GEORGE PULLICINO:   Ninsisti għat-transcript tat-tapes u kwalunkwe korrispondenza li għaddiet.  

MR JOSEPH G. GALEA: Kellna nirrikorru għat-tapes għal ħafna raġunijet fosthom li ma kellniex min jista' jieħu l-minuti, pero' message taken.  

ONOR. GEORGE PULLICINO:   Kien hemm minuti li kienu miktuba?  

MR JOSEPH G. GALEA:   Nikonfermalek, pero' jidhirli li anke minuti bil-miktub hemm.

ONOR. GEORGE PULLICINO: Jekk jirriżulta li kien hemm minuti miktuba allura nitlob li jkollna kopja ta' dawk il-minuti u kwalunkwe korrispondenza li għaddiet bejn min għamel l-investigazzjoni u l-persuni li ġew mitluba jagħtu l-evidenza tagħhom.  

MR JOSEPH G. GALEA:   Mr Chairman, jiena ma nsibx diffikulta' nagħmel dan sakemm ma jkunx hemm punti legali. Mingħajr ma noqgħod ngħid dwar l-indipendenza ta' l-awditur ma nixtieq li issa la għamilna inkjesta aħna niġu qisna fl-iżbarra.   

ONOR. GEORGE PULLICINO:   M'hijiex l-intenzjoni tiegħi u ta' din in-naħa li tagħmel hekk pero' jiena rrid nara dak li ġie mistoqsi u dak li ngħata bħala tweġiba min-nies li ġew interrogati.  Jiena m'inix sodisfatt biss billi nara rapport imma rrid nara wkoll il-bażi li fuqu sar dak ir-rapport li ġie mpoġġi fuq il-mejda tal-Kamra.  

ONOR. JOE CILIA: M'għandi l-ebda oġġezzjoni li jitpoġġew dawn id-dokumenti kollha li qed jiġu mitluba pero' naħseb li tajjeb wieħed jinnota li saru ħafna diskusjonijiet fit-tul fuq dan il-famuż Ta' Qali concert u jekk l-Onor. Pullicino jew xi ħaddieħor fuq il-Kumitat qed iħares lejn xi ħaġa partikolari naħseb li jkun tajjeb jekk jispeċifika x'inhi biex ma nerġgħux ngħaddu ħafna seduti nitkellmu fuq l-istess ħaġa meta hemm ħafna xogħol ieħor - inkluż ir-rapport ta' l-awditur - li wieħed jista' jagħmel.  

ONOR. GEORGE PULLICINO:   Jiena nkun naf x'se nikkummenta meta jkolli l-informazzjoni kollha.  

THE CHAIRMAN:  Nirringrazjakom. Il-Kumitat huwa aġġornat għal nhar l-Erbgħa, 15 ta' Marzu, 2000 b'din l-agenda 

1.  Minuti, u

2. Ir-rapport ta' l-Awditur dwar kunċerti organizzati mit-Ta' Qali National Park Committee fl-1998.

